
ILimi leKhaya eSigabeni esisiSekelo

Lotjhani balingani abaseSigabeni esisiSekelo belLimi leKhaya,

Ipela veke le, cabanga ngokwakha amakghono wokuzwisisa ebantwaneni abancani ngokubatjela,
ngokubafundela begodu nokubacocela iindatjana ngezehlakalo ezigakathekileko zezekolo
nezamasiko, ezifana nePhasika,iRamadan nofana iPesach.

IQHINGA LOKU-1: UKWAKHA ILWAZI-MAGAMA ELIBUDISI

e Kugakathekile ukwandisa iCALP yabantwana (cognitive academic language proficiency okutjho
ilwazi eliphathelene nendlela yokutlola ilwazi nokuzwisisa begodu nelemuko)Bazolidlinga ihlobo
leli lelimi nabaragela phambili nesikolo.

e Yenza lokhu ngokwazisa /ngokwethula amagama abudisi khulu lokha nawabelana
ngeendatjana,nawunikela iinlayelo nofana nawubamba iinkulumiswano.

o Lokhu kugakatheke khulu eLimini leKhaya.Lokha abantwana nebasazi begodu bezwisisa
umgondo ngelimi labo laKhaya,kunekghonakalo ekulu yokobana bakwazi ukudlulisela
ukuzwisisa lokho kelinye ilimi.

e Sigeda ukubungaza ipela veke yePhasika, kunzeka ufune ukuginisekisa kobana abantwana
abancani bayazi begodu bayezwisisa ngelimi lekhaya amagama afana
nalawa:ikolo;isehlakalo;isonto;bungaza;ubukrestu;amaMuslim;amaMosque;amasiko;abokhokho
/amadlozi;iinkolelo/ukukholelwa;umthandazo;itshwayo;ngokwetshwayo;ukubethelelwa;ithuna;
ukweluswa;ukuvuka;nijll.

IQHINGA LESI-2: UKWAKHA ILWAZI ELIJAYELEKILEKO

e Lokha abantwana nebanelwazi elinengi langaphambilini nofana elinajayelekileko
ngesihloko,amathuba wokuzwisisa ngokudephileko umtlolo otloliweko ngesihloko leso aba
manengi.

e Ngalokho-ke kugakatheke khulu bonyana uthulele abantwana ilwazi elitjha njalo nje .

e Yenza lokhu ngokubafundela,ukubacocela iindatjana,nofana ukubukela nabo
amadokhyumenthari kumabonakude namkha ku-inthanethi.

e Yenza lokhu godu ngokwakha ilwazi labo lokwenza izinto zangamalanga.Tjengisa begodu
uhlathululele abantwana ngokwenza izinto ezihlukahlukeneko,njengo:kupheka
ukudla;ukulungisa into ekhanikhwako;ukwenza isivande;yenza irhelo lokuyokuthenga nebhajedi
yakhona;ukuzwisisa umthetho womdlalo othile.

e Siza abantwana kobana bakwazi ukwenza ukughumana /ukuhlangana okuphakathi kwetheksti
abayifundako,nalokho esele bakwazi.

IQHINGA LESI-3: UKUZWA IINDATJANA NINOKE BESE NENZA UKUHLANGANISA/UKUHLOBANISA

e Coca nofana ufundele abantwana iindatjana,bese ubatjengisa bonyana singakwenza bunjani
ukuhlobanisa/ukuhanganisa kilokhu esele bakwazi.

e Tjengisa ilwazi-magama elitjha ozabe sele ulicocile ,nofana owakhe wahlangana nalo
ebujameni obuhlukileko.

e Siza abantwana kobana bakwazi ukwenza ukuhlanganisa /ukuhlobana okuphakathi
kwendatjana namaphilo wabo. Ithi/Wothi:Ingabe lokhu kukwenza ucabange ngesikhathi lokha
nawu...?/Uzakukhumbula lokha nawu...?.

e Siza abantwana kobana bakwazi ukwenza ukuhlanganisa /ukuhlobana okuphakathi
kweendatjana ezimbili. Ithi/Wothi :Lokhu akukwenzi ucabange ngendatjana ye...?Lokhu kufana
ngani?

e Siza abantwana kobana bakwazi ukwenza ukuhlanganisa /ukuhlobana phakathi kwendatjana
begodu nephasi. Ithi/Wothi: Niyakhumbula lokha nasibona i...?Lezi ziyafana.../Lokhu kufana
nento leya esiyibone eendabeni zayizolo entambama,lapha beku...,njll.

Kilabo abalibungazako,nginifisela iPhasika elinokuthula nelibusisekileko.

Sighema seNECT neseDBE

